
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՆՈՅԵՄԲԵՐԻ 27-Ի N 1698-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՀՈՒՆԻՍԻ 27-Ի N 1004-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  
	1. ՀՀ պաշտպանության նախարարություն
	12.05.2026

	
	N ՊՆ/01/6314-2026

	2026 թվականի ապրիլի 28-ի Ձեր N ԱԹ//15901-2026 գրությամբ ներկայացված «Հայաստանի Հանրապետության կառավարության 2024 թվականի հունիսի 27-ի N 1004-Ն որոշման մեջ փոփոխություններ և լրացումներ և Հայաստանի Հանրապետության կառավարության 2025 թվականի նոյեմբերի 27-ի N 1698-Ն որոշման մեջ փոփոխություններ կատարելու մասին» Կառավարության որոշման նախագծի քննարկման արդյունքներով առաջարկում ենք նախագծի 2-րդ կետի 9-րդ ենթակետով լրացվող 77-րդ կետի 7-րդ ենթակետի 2-րդ նախադասությունում «տեղահանված անձանց» բառերից հետո լրացնել «, ինչպես նաև Լեռնային Ղարաբաղում վնասվածք ու վիրավորում ստացած Հայաստանի Հանրապետության քաղաքացիների» բառերը:
	Ընդունվել է:
Նախագծի 9-րդ ենթակետը խմբագրվել է:












	2. ՀՀ ներքին գործերի նախարարություն
	13.05.2026

	
	N 43/6/132733-26

	1. Նախագծի նախաբանը շարադրել հետևյալ խմբագրությամբ․ «Հիմք ընդունելով «Նորմատիվ իրավական ակտերի մասին» օրենքի 33-րդ և 34-րդ հոդվածները՝ Հայաստանի Հանրապետության կառավարությունը որոշում է.»:
	Ընդունվել է:
Նախագծի նախաբանը խմբագրվել է: 


	2. Վերանայել Նախագծի 1-ին և 2-րդ կետերի համարակալումները՝ վերնագրի շարադրանքին համապատասխան:
	Ընդունվել է մասնակի:
Նախագծի վերնագիրը խմբագրվել է և համապատասխանեցվել է նախագծի համարակալմանը:

	3. Նախագծի 1-ին կետում հանել՝
ա․ «նոյեմբերի 27-ի» բառերից հետո «որոշման» բառը․
բ․ «(այսուհետ՝ Որոշում 1) մեջ կատարել հետևյալ փոփոխությունները» բառերը, իսկ 1-ին և 2-րդ ենթակետերից՝ «Որոշում 1-ի» բառերը:
	Ընդունվել է:

	4. Նախագծի 2-րդ կետում՝
ա․ «(այսուհետ՝ Որոշում 2)» բառերը փոխարինել «(այսուհետ՝ Որոշում)» բառերով․
բ․ 1-ին ենթակետը շարադրել հետևյալ խմբագրությամբ․
«1) Որոշման 2-րդ կետում՝ 
ա․ 3-րդ ենթակետում և որոշմամբ հաստատված N 1 հավելվածի 39-րդ կետում «երաշխավորված» բառը փոխարինել «ցուցված» բառով․»․
գ․ 2-5-րդ ենթակետերը համարակալել որպես «բ-ե» պարբերություններ․
դ․ 2-4-րդ ենթակետերից հանել «Որոշում 2-ի 2-րդ կետի» բառերը, իսկ 5-րդ ենթակետից՝ «Որոշում 2-ի 2-րդ կետից հետո» բառերը․
ե․ 4-րդ ենթակետում «խնամք և» բառերը փոխարինել «խնամքի կամ» բառերով՝ Նախագծով հաստատված հավելվածի Ձևերի վերնագրերին համապատասխան, իսկ «կիրականացվի» և «զուգահեռ» բառերը համապատասխանաբար փոխարինել «կիրականացվեն» և «զուգահեռաբար» բառերով․
զ․ 6-րդ ենթակետը համարակալել որպես 2-րդ ենթակետ և շարադրել հետևյալ խմբագրությամբ․
«2) Որոշմամբ հաստատված N 1 հավելվածում՝
ա․ 7-րդ կետի 10-րդ ենթակետում «անկախ հաշմանդամություն ունենալու կամ չունենալու հանգամանքից,» բառերից հետո լրացնել «որոշման N 1 հավելվածի 7-րդ կետի 3-րդ ենթակետով սահմանված փաստաթղթերի, ինչպես նաև» բառերը.»․
է․ 7-րդ ենթակետից հանել «Որոշում 2-ի N 1 հավելվածի» բառերը, 7-րդ ենթակետը համարակալել որպես «բ» պարբերություն, իսկ 8-րդ ենթակետը հանել (սույն առաջարկությունների 1-ին կետի 4-րդ ենթակետի «բ» պարբերությանը համապատասխան)․ 
ը․ 9-րդ ենթակետը շարադրել որպես «գ․» պարբերություն՝ հետևյալ խմբագրությամբ․
«գ․ լրացնել հետևյալ բովանդակությամբ նոր 7-րդ և 8-րդ գլուխներ․»․
թ․ 72-րդ կետում «(այն անձը, որին շահառուի կողմից տրվել է լիազորագիր)» բառերը փոխարինել «(շահառուի կողմից լիազորված անձը)» բառերով․
ժ․ 75-րդ կետում «ծառայությունների անհատական ծրագիրը (այսուհետ՝ ԾԱԾ) կամ վերականգնողական անհատական ծրագիրը (այսուհետ՝ ՎԱԾ)» բառերը փոխարինել «ԾԱԾ կամ ՎԱԾ» բառերով, իսկ « «Աջակցող միջոցների տրամադրման» տեղեկատվական համակարգում (այսուհետ՝ տեղեկատվական համակարգ)» բառերը փոխարինել «տեղեկատվական համակարգում» բառերով՝ հիմնական ակտի 7-րդ կետի 3-րդ ենթակետի «բ» պարբերությանը համապատասխան․
ժա․ 77-րդ կետի 8-րդ ենթակետում «անձինք ներկայացնում են» բառերը փոխարինել «անձը ներկայացնում է» բառերով․
ժբ․ 80-րդ կետի 2-րդ ենթակետում «աշխատանքի» բառից առաջ լրացնել «Հայաստանի Հանրապետության» բառերը․
ժգ․ 87-րդ կետում «ուսումնասիրությամբ որևէ խախտում հայտնաբերելու արդյունքում» բառերը փոխարինել «ուսումնասիրության արդյունքում խախտում հայտնաբերվելու դեպքում» բառերով․
ժդ․ 89-րդ կետում «ուժի մեջ է տրամադրելուց հետո 180 օրացուցային օր» բառերը փոխարինել «ուժի մեջ է մտնում տրամադրման օրվանից և գործում է 180 օրացուցային օր»․
ժե․ 90-րդ կետում «կիրառվում են նաև» բառերը փոխարինել «կիրառելի են նաև» բառերով․
ժզ․ 10-րդ ենթակետը շարադրել, որպես «դ․» պարբերություն՝ հետևյալ խմբագրությամբ․
«դ․ լրացնել նոր Ձև N 6 և Ձև N 7՝ համաձայն հավելվածի»․
ժէ․ 11-րդ ենթակետը շարադրել որպես 2-րդ ենթակետ՝ հետևյալ խմբագրությամբ․ 
«2) Որոշմամբ հաստատված N 2 հավելվածում՝
ա․ աղյուսակում «երաշխավորված» բառը փոխարինել «ցուցված» բառով․»․
ժը․ 12-18 ենթակետերը շարադրել հետևյալ խմբագրությամբ․
«բ․ աղյուսակի I՝ «ՊԵՏԱԿԱՆ ՀԱՎԱՍՏԱԳՐԵՐԻ ՀԻՄԱՆ ՎՐԱ ՏՐԱՄԱԴՐՎՈՂ ԱՋԱԿՑՈՂ ՄԻՋՈՑՆԵՐ» բաժնում 3.2.1.1-ին կետում «21000000» թիվը փոխարինել «42800000» թվով, 6.18-րդ կետում «40000» թիվը փոխարինել «60000» թվով, 6.22-րդ կետում «100000» թիվը փոխարինել «150000» թվով, 18.1-ին կետում «80000» թիվը փոխարինել «180000» թվով, 18.2-րդ կետում «80000» թիվը փոխարինել «180000» թվով, 18.3-րդ կետում «36000» թիվը փոխարինել «90000» թվով․ 
գ․ աղյուսակի I՝ «ՊԵՏԱԿԱՆ ՀԱՎԱՍՏԱԳՐԵՐԻ ՀԻՄԱՆ ՎՐԱ ՏՐԱՄԱԴՐՎՈՂ ԱՋԱԿՑՈՂ ՄԻՋՈՑՆԵՐ» բաժնում լրացնել հետևյալ բովանդակությամբ 17․7-րդ կետ․

	17.7
	Բազմաֆունկցիոնալ ակտիվ աթոռ-սայլակ
	6 ամսական և ավելի բարձր տարիքի
անձանց` հինգ տարի
	Հաշմանդամություն ունեցող անձինք
	հատ
	4940000


 »։
	Ընդունվել է:
«Որոշում 2» բառերը փոխարինվել են «Որոշում» բառերով:
Համարակալումները խմբագրվել են:
Նախագծի 2-րդ կետով լրացվող գլուխների նշված կետերը խմբագրվել են՝ առաջարկված բովանդակային փոփոխությունների համաձայն:


	5. 2025 թվականի հուլիսի 3-ին ընդունվել է «Բնակչության պետական ռեգիստրի մասին» նոր օրենքը, որն ուժի մեջ է մտնում բնակչության պետական ռեգիստրի տվյալների շտեմարանի գործարկմանը հաջորդող օրվանից, բայց ոչ ուշ, քան 2027 թվականի հունվարի 1-ը։  
Նույն օրենքի 26-րդ հոդվածի 2-րդ մասով սահմանված անցումային դրույթների համաձայն՝ սույն օրենքի ուժի մեջ մտնելու պահից ուժը կորցրած են ճանաչվում «Բնակչության պետական ռեգիստրի մասին» 2002 թվականի սեպտեմբերի 24-ի ՀՕ-419-Ն և «Հանրային ծառայությունների համարանիշի մասին» 2011 թվականի նոյեմբերի 30-ի ՀՕ-288-Ն օրենքները: 
Նույն օրենքի 13-րդ հոդվածի 3-րդ մասի համաձայն՝ հանրային ծառայությունների համարանիշը ամրագրվում է միգրացիայի և քաղաքացիության բնագավառի պետական լիազոր մարմնի կողմից տրամադրվող անձը հաստատող փաստաթղթերում, ինչպես նաև՝ Հայաստանի Հանրապետությունում տրված ծննդյան վկայականում և ծննդի պետական գրանցման մասին տեղեկանքում:
Նշված իրավակարգավորումների համատեքստում, առաջարկում ենք վերանայել Նախագծի 73-րդ կետի 1-ին մասով սահմանված հանրային ծառայությունների համարանիշ կամ հանրային ծառայությունների համարանիշ չստանալու մասին տեղեկանք ներկայացնելու մասով պահանջը։
	Ընդունվել է:
Նախագծով սահմանվել է, որ բնակչության պետական ռեգիստր վարող մարմնի կողմից տեղեկանքի տեսքով հատկացված հանրային ծառայությունների համարանիշը կամ հանրային ծառայությունների համարանիշ չստանալու մասին տեղեկանքը ներկայացվում են  մինչև «Բնակչության պետական ռեգիստրի մասին» ՀՀ նոր օրենքի ուժի մեջ մտնելը:

	6. Առաջարկում ենք Նախագծի 73-րդ կետի 4-րդ ենթակետից հանել «համարը» բառը՝ թողնելով միայն «ապաստան հայցողի վկայական» բառերը։
	Ընդունվել է:

	7. Նախագծի 73-րդ կետի 5-րդ ենթակետով սահմանված է, որ «եթե շահառուն ունի փախստականի կարգավիճակ՝ կոնվենցիոն ճամփորդական փաստաթուղթը՝ բացառությամբ Հայաստանի Հանրապետության կառավարության 2023 թվականի հոկտեմբերի 26-ի N 1864-Ն որոշման 3-րդ կետի համաձայն փախստական ճանաչված անձանց։ Վերջիններս ներկայացնում են Հայաստանի Հանրապետության կառավարության 2023 թվականի հոկտեմբերի 26-ի N 1864-Ն որոշման N 1 հավելվածի 1-ին կետով սահմանված փաստաթղթերից որևէ մեկը»։
Հայաստանի Հանրապետության կառավարության 2023 թվականի հոկտեմբերի 26-ի N 1864-Ն որոշմամբ հաստատված N 1 հավելվածի 1-ին կետով սահմանված է, որ ժամանակավոր պաշտպանություն ստացած փախստականի անձը հաստատող փաստաթղթերն են՝
1) անձնագիրը (այսուհետ` անձնագիր), որն իր նկարագրով համապատասխանում է Հայաստանի Հանրապետության կառավարության 1998 թվականի դեկտեմբերի 25-ի N 821 որոշմամբ հաստատված անձնագրի նկարագրին, սակայն ծածկագիրը տպագրվում է (կամ տպագրված է) բացառապես 070 ծածկագրով․
2) ժամանակավոր պաշտպանության (փախստականի) վկայականը՝ համաձայն նմուշի։ 
Նշված իրավակարգավորման համաձայն՝ անձի մոտ միայն 070 ծածկագրով անձնագրի առկայությունը չի փաստում վերջինիս՝ ժամանակավոր պաշտպանության կարգավիճակ (փախստական) ունենալու մասին, քանի որ կարգավիճակի տրամադրման կամ մերժման վերաբերյալ որոշումը կայացվում է Ծառայության կողմից, ինչի արդյունքում միայն անձին  տրամադրվում է ժամանակավոր պաշտպանության (փախստականի) վկայական։
Վերգորյալի համատեքստում, առաջարկում ենք Նախագծի 73-րդ կետի 5-րդ ենթակետի վերջին պարբերությունը շարադրել հետևյալ խմբագրությամբ․
«Հայաստանի Հանրապետության կառավարության 2023 թվականի հոկտեմբերի 26-ի N 1864-Ն որոշման 3-րդ կետի համաձայն փախստական ճանաչված անձինք ներկայացնում են Հայաստանի Հանրապետության կառավարության 2023 թվականի հոկտեմբերի 26-ի N 1864-Ն որոշման N 1 հավելվածի 1-ին կետով սահմանված փաստաթղթերը միաժամանակ։»։
	Ընդունվել է:

	3. ՀՀ պետական եկամուտների կոմիտե
	12.05.2026

	4. 
	N 01/3-3/28457-2026

	1. Նախագծի 2-րդ կետի 9-րդ ենթակետով ՀՀ կառավարության 2024 թվականի հունիսի 27-ի N 1004-Ն որոշման N 1 հավելվածը լրացվում է մասնավորապես 7-րդ գլխով, որի 86-րդ կետի համաձայն՝ տրամադրված աջակցող միջոցների և (կամ) իրականացված վերանորոգման դիմաց վճարումը կատարվում է ինքնաշխատ՝ «e-voucher» ենթահամակարգի և պետական եկամուտների կոմիտեի տեղեկատվական համակարգերի փոխգործելիության միջոցով: Կազմակերպությունը հաշվարկային փաստաթուղթը դուրս է գրում նախարարության անունով, իսկ եթե ֆինանսավորումն իրականացվում է այլ կազմակերպության կողմից, ապա հաշվարկային փաստաթուղթը  դուրս է գրվում այդ կազմակերպության անունով։
Միաժամանակ, նախագծի 3-րդ կետի համաձայն՝ նույն որոշումն ուժի մեջ է մտնում պաշտոնական հրապարակմանը հաջորդող օրվանից:
Հայտնում ենք, որ նախագծի 2-րդ կետի 9-րդ ենթակետով լրացվող 86-րդ կետի առաջին նախադասությամբ սահմանված դրույթը հստակեցման կարիք ունի, մասնավորապես՝ Պետական եկամուտների կոմիտեի տեղեկատվական համակարգերի փոխգործելիության դերը նշված գործընթացում։
	Ընդունվել է:
«e-voucher» ենթահամակարգի և պետական եկամուտների կոմիտեի տեղեկատվական համակարգերի միջև փոխգործելիությունն իրենից ենթադրում  է հաշվարկային փաստաթղթերի ինքնաշխատ ձևավորում՝ ՀՀ ԱՍՀ նախարարության կամ օրենքով չարգելված այլ աղբյուրների կողմից ֆինանսավորում իրականացնելու նպատակով:  
86-րդ կետը խմբագրվել է:


	2. Միաժամանակ, նշված որոշումն ընդունվելու և ՀՀ աշխատանքի և սոցիալական հարցերի նախարարության հետ տվյալների փոխանակման համապատասխան իրավական ակտի առկայության դեպքում նախագծի 2-րդ կետի 9-րդ ենթակետով լրացվող 86-րդ կետով նախատեսված գործընթացն ապահովելու համար անհրաժեշտ կլինի իրականացնել ծրագրային աշխատանքներ, ինչի համար նախնական գնահատմամբ կպահանջվի շուրջ մեկ ամիս։ Ուստի առաջարկում ենք նախագծով որոշման ուժի մեջ մտնելու ժամկետը սահմանել՝ հաշվի առնելով նշված ժամանակահատվածը։
	Ընդունվել է:
Նախագծի 3-րդ կետով սահմանվել է, որ նախագծի 2-րդ կետի 9-րդ ենթակետով սահմանված 7-րդ գլխի 86-րդ կետն ուժի մեջ է մտնում  որոշման ուժի մեջ մտնելուց 1 ամիս հետո:

	5. ՀՀ բարձր տեխնոլոգիական արդյունաբերության նախարարություն
	15.05.2026

	6. 
	N 01/09.2/3350-2026

	1. Նախագծով նախատեսվում է սոցիալական պաշտպանության միասնական տեղեկատվական e-social համակարգում ներդնել «Հավաստագրեր» (e-voucher) ենթահամակարգը, որի միջոցով իրականացվելու է պետական հավաստագրերի տրամադրման և ծառայությունների մատուցման գործընթացը։ Այս կապակցությամբ անհրաժեշտ է ապահովել, որ տվյալների փոխանակումն իրականացվի բացառապես Տվյալների փոխանակման շերտի միջոցով։ 
	Ընդունվել է ի գիտություն:

	2. Նախագծով նախատեսվող բջջային նույնականացումն (mID) անհրաժեշտ է համապատասխանեցնել ՀՀ կառավարության 2017 թվականի մայիսի 25-ի N 572-Ն որոշման պահանջներին, ըստ որի՝ առցանց հանրային ծառայությունների մատուցման համակարգերում մուտքը պետք է իրականացվի բացառապես «Ես եմ» ազգային նույնականացման հարթակի միջոցով:
	Ընդունվել է ի գիտություն:
Սոցիալական որոշակի խմբերին պատկանող շահառուների՝ աջակցող միջոցներ և ծառայություններ ստանալու իրավունքի իրացմանը չխոչընդոտելու նպատակով «Ես եմ» ազգային նույնականացման հարթակին զուգահեռ հնարավորություն է ընձեռված համակարգ մուտք գործել նաև հանրային ծառայությունների համարանիշի միջոցով:
Հարկ է նշել, որ աջակցող միջոցներ տրամադրող  և ծառայություններ մատուցող կազամակերպությունները համակարգ մուտք են գործում բացառապես «Ես եմ» ազգային նույնականացման հարթակի միջոցով:

	5. ՀՀ առողջապահության նախարարություն
	19.05.2026

	1. 
	N ԱԱ/02.2/15638-2026

	1. Հաշվի առնելով, որ «Բնակչության բժշկական օգնության և սպասարկման մասին» օրենքի հոդված 2-ի 1-ին մասի 43-րդ կետով սահմանված է «էլեկտրոնային առողջապահության համակարգ» հասկացությունը, առաջարկվում է ամբողջ Նախագծում կիրառել նույն` «էլեկտրոնային առողջապահության համակարգ» հասկացությունը:
	Ընդունվել է:

	2. Քանի որ Նախագծի 2-րդ կետի 5-րդ ենթակետով նախատեսվում է «մինչև 2027 թվականի հունվարի 1-ը ապահովել սույն կարգի 7-րդ գլխի 77-րդ և 79-րդ կետերով սահմանված անհրաժեշտ բժշկական փաստաթղթերի տվյալների ստացումն էլեկտրոնային առողջապահության «Արմեդ» համակարգից», առաջարկվում է 77-րդ կետի ենթակետերում և 79-րդ կետում հստակ սահմանել պահանջվող տվյալների խումբը և դրանց ներկայացվող պահանջները, որոնք ակնկալվելու է ստանալ էլեկտրոնային առողջապահության համակարգից:
	Չի ընդունվել: 
Նախագծով սահմանված Կարգի 7-րդ գլխի 77-րդ և 79-րդ կետերով հստակ սահմանված է բժշկական փաստաթղթերի ցանկը:

	3. Նախագծի 77-րդ կետի 4-րդ ենթակետի «տեղեկանք» բառը փոխարինել «բժշկական եզրակացություն» բառերով:
	Ընդունվել է:

	4. Նախագծի 77-րդ կետի 5-րդ ենթակետի «Այն փոփոխվում է՝ կնքված պայմանագրերը խզելու կամ նոր բժշկական կազմակերպություններ ցանկում ընդգրկելու դեպքում» վերաբերյալ հայտնում եմ, որ ՀՀ առողջապահության նախարարությունը վերոնշյալ ցանկը կարող է փոփոխել` մանկական վերականգնողական և հիվանդանոցային պայմաններում մանկական վնասվածքաբանական և օրթոպեդիական բժշկական օգնության և սպասարկման տեսակներով բժշկական օգնություն և սպասարկում մատուցող նոր բժշկական կազմակերպության ընդգրկելու կամ բժշկական կազմակերպության տվյալ տեսակով բժշկական օգնություն և սպասարկում չիրականացնելու դեպքում:
	Ընդունվել է:

	5. Նախագծի 78-րդ կետի 1-ին ենթակետում «եզրակացություն» բառից առաջ լրացնել «բժշկական» բառը:
	Ընդունվել է:

	6. Առաջարկվում է Նախագծում սահմանել դրույթ` բժշկական գաղտնիք համարվող տվյալների մշակման համար դիմողի կողմից համակարգում համաձայնություն տալու վերաբերյալ:
	Ընդունվել է:
Նախագծի 3-րդ ենթակետով սահմանված 77-րդ կետը խմբագրվել է:

	6. «Հայաստանի տեղեկատվական համակարգերի գործակալություն» հիմնադրամ
	19.05.2026

	2. 
	N ՀՏՀԳ/1.198/05-2026

	1. Աջակցող միջոցների ցուցված լինելու դեպքում անհրաժեշտ է նախատեսել պրոակտիվ ծանուցման և ծառայության տրամադրման մեխանիզմ՝ հիմք ընդունելով անձի ֆունկցիոնալության գնահատման արդյունքները և առողջական տվյալների վերաբերյալ տեղեկատվությունը։
	Ընդունվել է ի գիտություն: 
e-social.am համակարգը ավտոմատ կերպով շահառուին ծանուցում է այն մասին, որ e-disability համակարգի շրջանակներում նրան տրամադրվել է Ծառայությունների անհատական ծրագիր (ԾԱԾ) և շահառուն ստացել է համապատասխան սոցիալական ծառայության համար պետական հավաստագիր ստանալու դիմում ներկայացնելու հնարավորություն:

	2. Անհրաժեշտ է ապահովել, որպեսզի համակարգերի միջև փոխանակվեն բացառապես անհրաժեշտ բժշկական տվյալները՝ բացառելով փաստաթղթերի և կցվող տեղեկանքների շրջանառությունը, այդ թվում՝ Արմեդից տվյալների չստացվելու դեպքերում բժշկական կազմակերպությունների կողմից տրամադրվող տեղեկությունների փոխանցումը պետք է իրականացվի միայն տվյալների մակարդակով:
	Ընդունվել է ի գիտություն:
Հարակից համակարգերից ստացվում են բացառապես անհրաժեշտ տվյալները՝ բացառելով փաստաթղթաշրջանառությունը։ Սակայն շատ դեպքերում տվյալների հիմնական մասի թվայնացված չլինելու պատճառով նախատեսված է ունենալ որոշ փաստաթղթերի թվայանացման հայտի տրամաբանություն նախքան Հավաստագիր ստանալու համար հիմնական դիմումի ներկայացումը, որը իրենից ենթադրում է՝
1․ֆիզիկական անձը Համակարգի հասանելի ծառայություններ բաժնում չի գտնում իրեն ցուցված ծառայությունը,
2․ֆիզիկական անձը ունի թղթային տվյալ, որը կարող է հիմք հանդիսանալ ծառայություն ստանալու համար (օր․՝ բժշկի տեղեկանք 65+ տարեկան անձի համար լսողական սարք ստանալու նպատակով, ՎԱԾ, ԿՌԲՀ փաստաթուղթ և այլն),
3․ ֆիզիկական անձի ունեցած թղթային տվյալը թվայնացնելու նպատակով անհրաժեշտ է ֆիզիկական անձի կամ վերջինիս ներկայացուցչի կողմից հայտի ներկայացում ՄՍԾ՝ բացառապես թվային Համակարգի միջոցով,
4․ Հայտի ներկայացումից հետո ֆիզիկական անձի կամ ներկայացուցչի կողմից կցված փաստաթուղթը/փաստաթղթերը պետք է ուսումնասիրվեն ՄՍԾ համապատասխան լիազորություն ստացած աշխատակցի կողմից բացառապես անհրաժեշտ տվյալների (ծառայության և/կամ աջակցող միջոցի անվանում, տեսակ, տրամադրման ժամկետներ) թվայնացման նպատակով,
5․ ՄՍԾ աշխատակցի կողմից Համակարգում ֆիզիկական անձի օգտահաշվից ներկայացրած հայտի արդյունքում տվյալների թվայնացման հիմքով Համակարգն ինքնաշխատ եղանակով ֆիզիկական անձի օգտահաշվում հասանելի կդարձնի ցուցված ծառայությունները, որի մասին պրոակտիվ ծանուցում կուղարկվի օգտատիրոջը։
Հ․Գ․ Համակարգում որևէ կերպ չի պահպանվելու/ թվայնացվելու բժշկական ախտորոշում։

	3. Ծառայությունների անհատական ծրագրի հիման վրա աջակցող միջոցների տրամադրման գործընթացում համակարգը պետք է ֆունկցիոնալության գնահատման աստիճանի և արձանագրված կարիքի հիման վրա պրոակտիվ կերպով առաջարկի համապատասխան ծառայությունը և շահառուի/նրա ներկայացուցչի համաձայնության դեպքում ավտոմատ ձևավորի հավաստագիրը՝ բացառելով ծառայության առանձին ընտրության և դիմում ներկայացնելու անհրաժեշտությունը, ինչը կնպաստի նաև մերժումների նվազեցմանը։
	Համակարգը անձի ԾԱԾ-ի հիման վրա ինքնաշխատ ֆիլտրում է տվյալ անձին ցուցված ծառայությունները, ուստի առաջարկում է միայն համապատասխան ծառայությունները տրամադրող կազմակերպությունները, սակայն այս դեպքում ևս անձը պետք է դիմում ներկայացնի:

	4. Նախագծով նախատեսված լիազոր մարմնի կողմից որակավորված կազմակերպությունների վերաբերյալ տեղեկատվությունը չպետք է մուտքագրվի համակարգ, այլ պետք է ստացվի Իրավաբանական անձանց պետական ռեգիստրից՝ տվյալների փոխգործելիության կիրառմամբ։ Կազմակերպության տվյալների վերաբերյալ «առնվազն» ձևակերպումը չի սահմանում տվյալների հստակ պահանջների շրջանակ, ուստի անհրաժեշտ է հստակեցնել անհրաժեշտ տեղեկատվության ամբողջական ցանկը: 
	Ընդունվել է ի գիտություն:
ՀՎՀՀ-ի հիմքով տվյալները ստացվում են ինքնաշխատ, բացառությամբ մարզային մասնաճյուղային հասցեների, որոնք որպես թվային տվյալ չենք ստանում այլ ՏՇ-ներից: Բացի այդ, 91-րդ կետով նախատեսված տվյալները վերաբերում են ոչ միայն իրավաբանական անձանց պետական ռեգիստրի տվյալներին, այլ նաև կազմակերպության կողմից տրամադրվող աջակցող միջոցների կամ վերանորոգման դետալների անվանմանը և դրանց գներին:
Միաժամանակ, «առնվազն» բառը չի սահմանափակում հավելյալ տվյալների ստացումը:

	5. Բոլոր աշխատանքների իրականացման ժամանակ անհրաժեշտ է հաշվի առնել «Հանրային տեղեկությունների մասին», «Կիբեռանվտանգության մասին» օրենքներով սահմանված չափանիշները։ 
	Հաշվի է առնված:


	6. Կարևոր է հաշվի առնել Low Code No Code լուծումների կիրառումը, որոնք որոնք թույլ են տալիս իրականացնել թվային լուծումներ առանց խորը ծրագրավորման:
	Նկատառումն ընդունված է:

	7. Ծառայությունները քաղաքացիներին պետք է հասանելի լինեն միասնական հարթակից, ինչի համար անհրաժեշտ է դրանց ամբողջական ինտեգրումը hartak.am-ին։ Դա ապահովելու համար անհրաժեշտ է՝ 
· դիտարկել Օգտատերերի գոհունակության գնահատման վահանակի (Widget) ինտեգրումը, որը ստանդարտացված գործիք է Հայաստանում հանրային ծառայություններից օգտվողների գոհունակությունը չափելու համար,
· յուրաքանչյուր թվային ծառայության համար ստեղծել եզակի հղում՝ ըստ ուղեցույցի։
	Նախատեսվել է: Ընթացքի մեջ է:


	8. Կյանքի ընթացքում առաջացող իրադարձությունների տրամաբանությամբ անհրաժեշտ է ծառայությունների թվայնացումը դիտարկել քաղաքացու  կյանքի իրադարձությունների ընթացքում մատուցվող ծառայությունների տրամաբանությամբ:
	Թվայնացումը ներկայացված է  քաղաքացու  կյանքի իրադարձությունների ընթացքում մատուցվող ծառայությունների տրամաբանությամբ և ներառված է «Հաղթահարել ժամանակավոր դժվարությունները» փուլի մեջ։

	9. Միաժամանակ պետք է հաշվի առնել, որ բոլոր հարթակում մատուցվող բոլոր ծառայություններին հասանելիություն պետք է ունենալ hartak.am ծառայությունների ազգային հարթակից նույն փորձառությամբ։  
	Համակարգի դիզայնը կառուցված է henaket.am-ի հիմքով։ ԵսԵՄ համակարգի SSO-ի գործարկումից հետո քաղաքացին hartak.am-ում կունենա նույն փորձառությունը, ինչ մյուս համակարգերում:

	10. Առաջարկում ենք դիտարկել նաև gov.am դոմենի կիրառման հնարավորությունը, ինչպես նկարագրված է թվայնացման ուղեցույցում:
	Կատարված է:


	11. Տվյալների համադրելի և ամբողջական միջավայրը պետք է լինի տվյալների շտեմարանը, որից տվյալների ստացումը ծառայությունների մատուցման ընթացքում պետք է իրականացվի տվյալների փոխանակման շերտի միջոցով՝ առանց կրկնօրինակումների և տվյալների մուտքագրման անհրաժեշտության՝ համաձայն «Հանրային տեղեկությունների մասին» օրենքի 11-րդ հոդվածով սահմանված միայն «մեկ հարցման» սկզբունքի հիման վրա:  
	Կատարված է:


	7. ՀՀ ֆինանսների նախարարություն
	16.06.2026

	8. 
	N  01/34-2/13058-2026

	Նախագծով առաջարկվում է մի շարք փոփոխություններ կատարել իրավակիրառ պրակտիկայում ի հայտ եկած խնդիրները կարգավորելու նպատակով, ինչպես նաև իրականացնել աջակցող միջոցների տեղեկատվական համակարգի թվայնացում (միասնական տեղեկատվական e-social համակարգի «e-voucher» ենթահամակարգ)՝ ներկայիս թվայնացման ռազմավարության պահանջներին համահունչ, որոնց վերաբերյալ սկզբունքային առումով առարկություններ չունենք։
Սակայն, չնայած Նախագծի հիմնավորմամբ սահմանված է, որ որոշման ընդունմամբ ՀՀ պետական բյուջեի եկամուտներում և ծախսերի մեջ փոփոխություններ չեն ակնկալվում, այնուամենայնիվ կարծում ենք, որ նոր թվայնացված համակարգի ներդրումներն ու ենթակառուցվածքների արդիականացման ծախսերը կարող են ավելանալ, հատկապես տեխնիկական ապահովման, համակարգչային հարթակների ու ծրագրային ապահովման մասով, որոնք սակայն Նախագծում բացահայտված և գնահատված չեն, որից ելնելով խնդրում ենք ներկայացնել հավելյալ պարզաբանումները՝ հավելյալ ծախսերը բացառելու կապակցությամբ:
Նախագծով, ի թիվս մի շարք տեխնիկական բնույթի փոփոխությունների, առաջարկվում է նաև աջակցող միջոցների ցանկը համալրել նոր անուններով՝ թվով 32 հատ, 498.7 մլն դրամի չափով հավելյալ ծախսով, ինչպես նաև վերանայել գործող որոշմամբ հաստատված պետական հավաստագրերի արժեքները՝ թվով 6-ի, որոնց գծով լրացուցիչ ֆինանսական պահանջը կազմում է շուրջ 144.4 մլն դրամ։ 
Նշենք նաև, որ ըստ հիմնավորման, ՀՀ կառավարության 27.11.2025թ. N 1698-Ն որոշմամբ սահմանված են նոր աջակցող միջոցներ, որոնք պետք է տրամադրվեին 01.01.2027թ.-ից և այդ ժամկետը սահմանվել էր բյուջեի վրա լրացուցիչ բեռ չառաջացնելու համար, սակայն Նախագծով առաջարկվում է այդ նոր միջոցները տրամադրել արդեն 01.07.2026թ.-ից, քանի որ զինվորական պատճառական կապով հաշմանդամություն ունեցող անձանց տրամադրվող աջակցող միջոցների և դրանց վերանորոգման գումարները փոխհատուցելու է «Զինապահ»՝ զինծառայողների ապահովագրության ազգային հիմնադրամը (այսուհետ՝ Հիմնադրամ), որը կազմում է շուրջ 906.9 մլն դրամ: Արդյունքում, Հիմնադրամի կողմից նշված գումարի փոխհատուցումը հնարավորություն է ընձեռում նոր աջակցող միջոցների տրամադրման ժամկետը փոխել և սահմանել 01.07.2026թ.: 
Այս կապակցությամբ հայտնում ենք, որ ՀՀ 2026թ. պետական բյուջեով աջակցող միջոցների տրամադրման համար հաստատված ֆինանսական միջոցները բյուջետավորվել են (շուրջ 3.0 մլրդ դրամ) այն հեռանկարով, որ Հիմնադրամի կողմից փոխհատուցման արդյունքում ոլորտի գծով կգեներացվեն որոշակի տնտեսումներ: Մինչդեռ Նախագծով առաջարկվում է ընդլայնել հաշմանդամություն ունեցող անձանց տրամադրվող աջակցող միջոցների ցանկը՝ սկսած 2026թ-ից, որոշ դեպքերում վերանայելով նաև պետական հավաստագրերի արժեքները:
Հետևաբար, հաշվի առնելով հարկաբյուջետային սահմանափակ հնարավորությունները, կենսաթոշակների և նպաստների 2026թ․ ապրիլի 1-ից ավելացման հանգամանքը, որը 2026թ. և հետագա տարիների համար առաջացնելու է ընթացիկ ծախսերի էական աճ, ինչը իր հերթին սահմանափակելու է ՀՀ կառավարության այլ ուղղություններով ծախսեր իրականացնելու հնարավորությունները, ինչպես նաև առողջության համընդհանուր ապահովագրության համակարգից բխող ընթացիկ ծախսերի գծով զգալի ֆիսկալ ճնշումները և բազմաթիվ այլ ուղղություններով գեներացվող հավելյալ ծախսային կարիքները՝ ներկայացված առաջարկը, մասնավորապես աջակցող միջոցների ցանկի և դրանց գնարժեքի նմանօրինակ ընդլայնումը համարում ենք ռիսկային և խնդրահարույց: Նշվածից ելնելով՝ առաջարկում ենք ներկայումս զերծ մնալ պետական բյուջեի համար լրացուցիչ ծախսային բեռ պարունակող նախաձեռնություններից, բացառությամբ զինվորական պատճառական կապով հաշմանդամություն ունեցող անձանց տրամադրվող աջակցող միջոցների գծով արվող փոփոխությունների, որոնց գծով կատարվող գնառաջարկները անհրաժեշտ է քննարկել Հիմնադրամի հետ, իսկ Հիմնադրամի կողմից փոխհատուցման արդյունքում ՀՀ ԱՍՀՆ բյուջեում առաջացած տնտեսումներն առաջարկում ենք ուղղել ՀՀ պետական բյուջեի կառավարության պահուստային ֆոնդ:
	Ընդունվել է ի գիտություն:
e-social համակարգի «e-voucher» ենթահամակարգի ստեղծման համար պետական բյուջեից լրացուցիչ ֆինասավորում չի պահանջվում: Դա կիրականացվի WISE հիմնադրամին հատկացված տարեկան բյուջեի շրջանակում: 
Ինչ վերաբերում է տնտեսումներ գեներացնելու և դրանք պահուստային ֆոնդ ուղղելու մասին դիտարկմանը, ապա ինչպես պարզաբանվել է սոցիալական նախարարական կոմիտեի 15.06.2026թ. նիստի ժամանակ, ի սկզբանե ֆինանսավորող կողմ ներգրավվելու իրավական հիմքերի ստեղծմամբ նպատակ է դրվել ազատված բյուջեի շրջանակում ընդլայնել քաղաքացիական անձանց տրամադրվող աջակցող միջոցների ցանկը, որակը՝ նպաստելով շահառուների սոցիալական ներառմանը, հասցեական և կարիքահեն ծառայությունների մատուցմանը:
Հավելեմ նաև, որ նախագծի կարգավորման շրջանակում աջակցող միջոցների տրամադրումը կիրականացվի պետական բյուջեով  նախատեսված շուրջ 3.0 մլրդ դրամի շրջանակում:

	8. ՀՀ մարդու իրավունքների պաշտպան
	10.06.2026

	
	N 01/13.3/2884-2026

	1. Պաշտպանը, ողջունելով Նախագծով նախատեսված աջակցող միջոցների ցանկում իրականացված լրացումները, հատուկ ընդգծում է, որ մշտադիտարկման արդյունքները ցույց են տալիս, որ շարունակում են արդիական մնալ աջակցող միջոցների տրամադրման հետ կապված խնդիրները, որոնք, ի թիվս այլնի, վերաբերում են աջակցող միջոցների որակին, քանակին, հասանելիությանը, օգտագործման առանձնահատկությունների վերաբերյալ ոչ պատշաճ իրազեկմանը, ֆունկցիոնալ պրոթեզ ստանալու իրավունք ունեցող անձանց շրջանակի ընդլայնմանը: 
Մարդու իրավունքների պաշտպանի աշխատակազմում դիմումներ են ստացվել ֆունկցիոնալ պրոթեզի տրամադրման հնարավորության վերաբերյալ այնպիսի անձանց կողմից, ովքեր ՀՀ կառավարության 2024 թվականի հունիսի 27-ի թիվ 1004-Ն որոշման (այսուհետ՝ Որոշում) հավելված 1-ով սահմանված ցանկով նման ֆունկցիոնալ պրոթեզ ստանալու հնարավորություն չունեն: Նշենք նաև, որ Նախագծի շրջանակներում ևս ֆունկցիոնալ պրոթեզ ստանալու իրավունք ունեցող անձանց շրջանակը չի ընդլայնվել: 
Հաշվի առնելով վերոգրյալը՝ աջակցող միջոցների ցանկի, աջակցող միջոցներ ստանալու իրավունք ունեցող անձանց շրջանակի ավելացումները, պետք է կրեն շարունակական բնույթ՝ հետագա բարեփոխումների ընթացքում հաշվի առնելով հաշմանդամություն ունեցող անձանց անհատական կարիքներից բխող այն աջակցող միջոցների ավելացումը, որոնք առկա չեն ցանկում, այդ թվում՝ դիտարկելով ֆունկցիոնալ պրոթեզ ստանալու իրավունք ունեցող անձանց շրջանակի ընդլայնումը:
	Ընդունվել է ի գիտություն:
Աջակցող միջոցների ընդլայնման գործընթացը կրում է շարունակական բնույթ: Մասնավորապես, վերջին անգամ լրացում կատարվել է ՀՀ կառավարության 2025 թվականի նոյեմբերի 27-ի N 1698-Ն որոշմամբ: Սույն նախագծով էլ լրացվում նոր տեսակի բազմաֆունկցիոնալ աթոռ-սայլակ՝ նախատեսված ծանր հենաշարժական խնդիրներ ունեցող անձանց համար՝ 4 940 000 դրամ արժողությամբ:
Թիրախ խմբերի ընդլայնման հարցը կդիտարկվի ֆինանսական հնարավորությունների շրջանակում:

	2. Նախագծի 2-րդ կետի 9-րդ ենթակետով լրացվող 77-րդ կետի 1-ին ենթակետի համաձայն՝ սույն կետում նշված աջակցող միջոցների հավաստագրի տրամադրման համար անհրաժեշտ են բժշկական փաստաթղթեր, որոնք ստացվում են Արմեդ համակարգից, իսկ եթե դրա հնարավորությունը չկա, ապա դրանք դիմումատուի կողմից կցվում են «e-voucher» ենթահամակարգ համապատասխան աջակցող միջոցի տրամադրման անհրաժեշտության վերաբերյալ բժշկական կազմակերպության կողմից տրված մասնագիտական եզրակացությունը (բացառությամբ վերին և ստորին վերջույթների պրոթեզների, 18 տարեկանից բարձր տարիքի անձանց տրամադրվող օրթեզների, ձայնաստեղծ սարքերի (պրոթեզների), աչքի պրոթեզների, անվասայլակների)։ Ընդ որում, եթե շահառուն բողոքարկել է իր կարիքներին չհամապատասխանող աջակցող միջոց ստանալու հարցով, ապա սույն կետում նշված մասնագիտական եզրակացությունը չի կարող տրամադրվել Հայաստանի Հանրապետության պետական բյուջեի միջոցներով նմանատիպ աջակցող միջոց տրամադրող կազմակերպության կողմից.
Այս առումով անհրաժեշտ է հստակեցնել, թե շահառուի կողմից իր կարիքներին չհամապատասխանող աջակցող միջոց ստանալու վերաբերյալ բողոք ներկայացնելու դեպքում ինչպե՞ս է ապահովվելու սույն կետով նախատեսված մասնագիտական եզրակացության տրամադրումը, եթե այն չի կարող տրվել Հայաստանի Հանրապետության պետական բյուջեի միջոցներով նույնատիպ աջակցող միջոց տրամադրող կազմակերպության կողմից:
	Ընդունվել է ի գիտություն:
Նշված կետով պահանջվող մասնագիտական եզրակացությունը կարող է տրվել ցանկացած այլ բժշկական կազմակերպության կողմից, որի հետ աշխատանքի և սոցիալական հարցերի նախարարությունը չունի կնքած պայմանագիր՝ պետության կողմից դրամաշնորհի ձևով աջակցություն տրամադրելու վերաբերյալ:

	3. Նախագծի 2-րդ կետի 9-րդ ենթակետով լրացվող 7-րդ գլխի 80-րդ կետի  2-րդ ենթակետով նախատեսվում է, որ դրական եզրակացության դեպքում  հավաստագիրը ձևավորվում է ինքնաշխատ, իսկ մերժման դեպքում՝ շահառուն ստանում է ծանուցում մերժման պատճառների վերաբերյալ:
Այս առումով, անհրաժեշտ է հստակեցնել ՄՍԾ եզրակացությունների ծանուցման ժամկետները:
	Չի ընդունվել:
Նախագծի 2-րդ կետի 9-րդ ենթակետով լրացվող 7-րդ գլխի 78-րդ կետում սահմանվել է ՄՍԾ-ի կողմից եզրակացություն տրամադրելու ժամկետը՝ 10 աշխատանքային օր: Այսինքն, 10 աշխատանքային օրվա ընթացքում եզրակացություն ձևավորվելու պահին շահառուն ստանում է ծանուցում եզրակացության վերաբերյալ՝ առցանց եղանակով:

	4. Նախագծի 2-րդ կետի 9-րդ ենթակետով լրացվող 7-րդ գլխի 81-րդ կետի 1-ին ենթակետի համաձայն.
 «Շահառուի կամ ներկայացուցչի կողմից հայտը ներկայացնելուց հետո ՄՍԾ-ն,  ուսումնասիրելով ՎԱԾ-ի կամ  աջակցող միջոցների ցուցման վերաբերյալ տեղեկանքի կամ բուժատեխնիկական հանձնաժողովի կամ տվյալ աջակցող միջոցի վերաբերյալ ՄՍԾ եզրակացության կամ բժշկական փաստաթղթերի տվյալները, «e-vоucher» ենթահամակարգում մուտքագրում է ցուցված  աջակցող միջոցների ցանկը, որից հետո շահառուն կամ նրա ներկայացուցիչը դիմում է ներկայացնում՝ իրեն ցուցված աջակցող միջոցը կամ վերանորոգումը ստանալու նպատակով.»:
Այս համատեքստում, հարկ է նշել, որ Նախագծով բացակայում է ՄՍԾ-ի կողմից նշված ուսումնասիրության և «e-voucher» ենթահամակարգում ցուցված աջակցող միջոցների ցանկի մուտքագրման համար սահմանված ժամկետը։ Մասնավորապես, հստակ չէ, թե ինչ ժամանակահատվածում պետք է իրականացվի ՄՍԾ-ի կողմից փաստաթղթերի ուսումնասիրությունը և համապատասխան տվյալների մուտքագրումը:
Վերոգրյալի հաշվառմամբ, առաջարկում ենք Նախագծով սահմանել ՄՍԾ-ի կողմից փաստաթղթերի ուսումնասիրության և «e-voucher» ենթահամակարգում ցուցված աջակցող միջոցների ցանկի մուտքագրման հստակ ժամկետներ:
	Ընդունվել է:
Նախագծի 2-րդ կետի 9-րդ ենթակետով լրացվող 7-րդ գլխի 78-րդ կետում սահմանվել է ՄՍԾ-ի կողմից եզրակացություն տրամադրելու ժամկետը՝ 10 աշխատանքային օր:

	5. Նախագծի 2-րդ կետի 9-րդ ենթակետով նախատեսվող 7-րդ գլխի 82-րդ կետի համաձայն՝  «e-vоucher» ենթահամակարգում հավաստագրի ձևավորվելուց հետո շահառուին հասանելի է լինում որակավորված կազմակերպությունների ցանկը՝ հասցեներով և կոնտակտային տվյալներով։ Շահառուն ընտրում է իր նախընտրելի կազմակերպությունը։ Կազմակերպության կողմից աջակցող միջոցը տրամադրելուց կամ վերանորոգումը կատարելուց հետո, շահառուն կամ ներկայացուցիչը այդ փաստն արձանագրում է «e-voucher» ենթահամակարգում: Եթե աջակցող միջոցի տրամադրման կամ վերանորոգման համար անհրաժեշտ է որոշակի ժամանակ, ապա դիմելուց հետո կազմակերպությունն այդ մասին նշում է կատարում ենթահամակարգում, որից հետո այլ կազմակերպություն ընտրելու հնարավորություն չի տրվում: Այլ կազմակերպություն ընտրելու հնարավորություն է տրվում, եթե  երկու կողմերը փոխադարձաբար հրաժարվում են հետագա գործընթացներից:
Վերոնշյալ կարգավորումից պարզ չէ, թե ինչ իրավական հետևանքներ են առաջանում այն դեպքում, երբ կազմակերպությունը միակողմանիորեն հրաժարվում է ծառայության իրականացումից, արդյոք նման դեպքում շահառուի համար պահպանվում է այլ կազմակերպություն ընտրելու իրավունքը։ Միաժամանակ, «այլ կազմակերպություն ընտրելու հնարավորություն չի տրվում» ձևակերպումը կարող է առաջացնել շահառուի ընտրության իրավունքի սահմանափակման խնդիր այն դեպքերում, երբ գործընթացը ձգձգվում է կազմակերպության պատճառով, սակայն փոխադարձ հրաժարում չի արձանագրվում։
	Ընդունվել է ի գիտություն:
Հարկ է նշել, որ ի սկզբանե «e-vоucher» ենթահամակարգը շահառուին հնարավորություն է տալու առցանց ծանոթանալու կազմակերպությունների ցանկին և նրանց կողմից առաջարկվող ապրանքատեսակին: Բացի այդ  շահառուն կարող է նաև այցելել մի քանի կազմակերպություն՝ իր կարիքին համապատասխան աջակցող միջոց ընտրելու նպատակով: Միայն ընտրություն կատարելուց հետո շահառուն համակարգում ընտրում է տվյալ կազմակերպությունը: Շահառուն այլ կազմակերպություն չի կարող ընտրել այն դեպքում, երբ կազմակերպությունը արդեն իսկ նախաձեռնած լինի համապատասխան նյութերի ձեռքբերման և պատրաստման գործընթացը՝ շահառուի տվյալներին համապատասխան:
Կազմակերպությունների հետ հարաբերությունները կարգավորվում են պայմանագրային հիմունքներով, հետևաբաև չեն կարող անհիմն հրաժարվել ծառայություններ մատուցելուց:

	6. Մարդու իրավունքների պաշտպանը, ի թիվս այլնի, կարևորում է աջակցող միջոցների տրամադրման ողջ գործընթացի, այդ թվում՝ e-social համակարգի և «e-voucher» ենթահամակարգի մատչելիությունը հաշմանդամություն ունեցող անձանց համար։
	Ընդունվել է ի գիտություն:
«e-voucher» ենթահամակարգը նախագծվում է հաշմանդամություն ունեցող անձանց համար մատչելության  ստանդարտներին համապատասխան։

	9. Զինծառայողների ապահովագրության ազգային հիմնադրամ
	21.05.2026

	
	N 2004270

	«Հայաստանի Հանրապետության կառավարության 2025 թվականի նոյեմբերի 27-ի N 1698-Ն և 2024 թվականի հունիսի 27-ի N 1004-Ն որոշման մեջ փոփոխություններ և լրացումներ կատարելու մասին» կառավարության որոշման նախագծի վերաբերյալ դիտարկում չկա:
	Ընդունվել է ի գիտություն:

	10. ՀՀ արդարադատության նախարարություն
	10.06.2026

	
	N /27.3.2/29850-2026

	1․ «Հայաստանի Հանրապետության կառավարության 2025 թվականի նոյեմբերի 27-ի N 1698-Ն և 2024 թվականի հունիսի 27-ի N 1004-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում «2024» թվից առաջ անհրաժեշտ է լրացնել «Հայաստանի Հանրապետության կառավարության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասը համաձայն որի՝ (․․․) Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
Բացի այդ, Նախագծի վերնագրում «որոշման» բառն անհրաժեշտ է փոխարինել «որոշումների» բառով։
	Ընդունվել է:
Նախագծի վերնագիրը խմբագրվել է:

	2․ Նախագծի նախաբանում հղում է կատարվում «Սոցիալական աջակցության մասին» օրենքի 8-րդ հոդվածի 1-ին մասի 13-րդ կետին, որի համաձայն՝ սոցիալական աջակցության ոլորտում պետական լիազոր մարմինը (այսուհետ` պետական լիազոր մարմին) ստեղծում և կառավարում է սոցիալական պաշտպանության միասնական տեղեկատվական համակարգը։
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ (...) Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: (․․․): 
Սույն դեպքում, նկատի ունենալով, որ նշված նորմը չի հանդիսանում լիազորող նորմ Հայաստանի Հանրապետության կառավարության 2025 թվականի նոյեմբերի 27-ի N 1698-Ն և Հայաստանի Հանրապետության կառավարության 2024 թվականի հունիսի 27-ի N 1004-Ն որոշումների համար՝ գտնում ենք, որ նշված ակտին հղում կատարելու անհրաժեշտությունը բացակայում է, միևնույն ժամանակ նկատի ունենալով, որ նշված իրավական ակտի և Նախագծի կապի մասով հիմնավորման մեջ արդեն իսկ կատարվում է անդրադարձ՝ առաջարկում ենք այն հանել։ 
	Ընդունվել է:
«Սոցիալական աջակցության մասին» օրենքի վերաբերյալ հղումը հանվել է նախագծից:

	3․ Նախագծի 2-րդ կետի 1-ին ենթակետի «դ» պարբերությամբ Հայաստանի Հանրապետության կառավարության 2024 թվականի հունիսի 27-ի N 1004-Ն որոշման (այսուհետ՝ Որոշում) 2-րդ կետում լրացվող նոր 10-րդ ենթակետում «ներդրման դեպքում» բառերից հետո անհրաժեշտ է լրացնել ««e-voucher»» բառը։
Նույն դիտարկումը վերաբերում է Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 82-րդ կետին։ 
	Ընդունվել է:
Նախագծի համապատասխան  ենթակետերը խմբագրվել են:

	4․ Նախագծով նախատեսվում է սոցիալական պաշտպանության միասնական տեղեկատվական e-social համակարգում պետական հավաստագրերի միջոցով խնամքի կամ սոցիալ-վերականգնողական ծառայությունների տրամադրման «Հավաստագրեր» e-voucher ենթահամակարգի ներդրում, որի միջոցով իրականացվելու են աջակցող միջոցներ ստանալու և դրանց վերանորոգման գործընթացին առնչվող գործողություններ, այդ թվում՝ շահառուի կամ նրա ներկայացուցչի նույնականացում, դիմումների ընդունում, լիազորագրերի ձևավորում, բժշկական փաստաթղթերի ստացում կամ կցում, հավաստագրերի ձևավորում և աջակցող միջոցների տրամադրման գործընթացի կազմակերպում։
Վերոնշյալ կարգավորումները ենթադրում են շահառուների, նրանց օրինական ներկայացուցիչների, լիազորված անձանց, այդ թվում՝ անչափահասների և հաշմանդամություն ունեցող անձանց վերաբերյալ անձնական տվյալների հավաքագրում, պահպանում, օգտագործում, փոխանցում և այլ մշակում՝ «Անձնական տվյալների պաշտպանության մասին» օրենքի (այսուհետ՝ ԱՏՊ օրենք) իմաստով։
Մասնավորապես, e-voucher ենթահամակարգում կարող են մշակվել անձի նույնականացման տվյալներ, հանրային ծառայությունների համարանիշ կամ հանրային ծառայությունների համարանիշ չստանալու մասին տեղեկանքի տվյալներ, ներկայացուցիչների և լիազորված անձանց տվյալներ, հաշմանդամության, ֆունկցիոնալության սահմանափակման, աջակցող միջոցի անհրաժեշտության, բժշկական եզրակացությունների, աուդիոգրամմայի, էլեկտրամիոգրաֆիայի արդյունքների, կոխլեար իմպլանտի և այլ բժշկական փաստաթղթերի վերաբերյալ տվյալներ։
Նշված տվյալների մի մասը ԱՏՊ օրենքի իմաստով կարող է հանդիսանալ հատուկ կատեգորիայի անձնական տվյալ, իսկ մյուս մասը՝ իր բնույթով զգայուն անձնական տվյալ, որի մշակումը պահանջում է համաչափության, տվյալների նվազագույն մշակման, գաղտնիության և անվտանգության պատշաճ երաշխիքներ։
ԱՏՊ օրենքի 4-րդ և 5-րդ հոդվածների համաձայն՝ անձնական տվյալները պետք է մշակվեն օրինական և որոշակի նպատակներով, իսկ տվյալների մշակումը պետք է լինի պիտանի, անհրաժեշտ և չափավոր։ Միաժամանակ, անձնական տվյալներ մշակողը պարտավոր է մշակել միայն այն նվազագույն քանակի անձնական տվյալները, որոնք անհրաժեշտ են տվյալ մշակման օրինական նպատակին հասնելու համար։
Այսպիսով, ելնելով վերոգրյալից՝ առաջարկվում է Նախագծում կամ դրանից բխող իրավական ակտում հստակ սահմանել e-voucher ենթահամակարգում մշակվող անձնական տվյալների շրջանակը, տվյալների ստացման աղբյուրները, տվյալներին հասանելիություն ունեցող մարմինների, կազմակերպությունների և պաշտոնատար անձանց շրջանակը, ինչպես նաև տվյալների օգտագործման, փոխանցման և պահպանման պայմանները։
	Ընդունվել է գիտություն:
Համակարգում տվյալների դիտման և մշակման նպատակով նախատեսված է ունենանալ լիազորությունների շրջանակ նշված գործողությունները իրականացնելու նպատակով, ընդ որում լիազորությունների շրջանակը հավաքագրվելու է 1 կամ ավելի դերերի շրջանակում՝ ճկուն մոտեցմամբ։ «Սոցիալական աջակցության մասին» օրենքի 19-րդ հոդվածի 4-րդ մասի համաձայն Սոցիալական պաշտպանության միասնական տեղեկատվական համակարգի ենթահամակարգերի կառուցվածքը, ներառվող տվյալների ցանկը, շահագործման և վարման կարգը հաստատում է պետական լիազոր մարմինը: Ներկայումս լրամշակման փուլում է նաև Հայաստանի Հանրապետության աշխատանքի և սոցիալական հարցերի նախարարության 2025 թվականի հուլիսի 4-ի N 61-Լ հրամանը, որում էլ կսահմանվեն տվյալներին հասանելիություն ունեցող մարմինների, կազմակերպությունների և պաշտոնատար անձանց շրջանակը, դերերը և այլ պայմաններ:  
Հետևաբար, այն տվյալները, որոնք ենթակա են մշակման միայն մեկ մարմնի կամ միայն մեկ կազմակերպության կողմից, ապա դա վերջինիս տրվելու է համապատասխան լիազորությամբ ՀՀ ԱՍՀՆ-ի կողմից և լինելու է վերահսկելի՝ լիազորությունը տրամադրած մարմնի կողմից։ 
Համակարգի շրջանակներում շահառուի կարգավիճակ ստացած անձանց վերաբերյալ որոշակի տվյալներ (ըստ նախագծի) փոխանցվելու են նաև ծառայություն մատուցող կազմակերպություններին միայն այն դեպքում, երբ անձը Հավաստագիր ստանալուց հետո հայտ է ներկայացրել կազմակերպությանը ծառայություն ստանալու նպատակով։ Ծառայություն մատուցող կազմակերպությանը հասանելի տվյալները սահմանված են Նախագծով։

	5. Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 72-րդ կետում կիրառվում է «ներկայացուցիչ (շահառուի կողմից լիազորված անձ)» ձևակերպումը, իսկ 73-րդ կետում, 73-րդ կետի 1-ին ենթակետում և Նախագծի մի շարք կարգավորումներում կիրառվում է «ներկայացուցիչ» ձևակերպումը։
Սույն դեպքում հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ առաջարկում ենք նշված ձևակերպումները համապատասխանեցնել միմյանց։
Միաժամանակ, նկատի ունենալով Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 73-րդ կետի 1-ին ենթակետի կարգավորումը, համաձայն որի որոշ դեպքերում դիմումը ներկայացվում է օրինական ներկայացուցչի կողմից՝ անհրաժեշտ է ամբողջ Նախագծում «շահառուի կամ նրա ներկայացուցչի» բառերից հետո լրացնել «կամ օրինական ներկայացուցչի» բառերը։
	Ընդունվել է:
Նախագծի 2-րդ կետի 3-րդ ենթակետի «դ» պարբերությամբ լրացվող 7-րդ գլխի 72-րդ, 77-րդ -79-րդ կետերում լրացվել է «կամ օրինական ներկայացուցչի» բառերը:

	6․ Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 73-րդ կետի 1-ին ենթակետի համաձայն՝ e-social համակարգում շահառուն կամ նրա ներկայացուցիչը գրանցվում են բջջային նույնականացման քարտով (mID), իսկ դրա բացակայության դեպքում ներկայանում են ՄՍԾ ցանկացած տարածքային կենտրոն՝ ներկայացնելով հետևյալ փաստաթղթերը․ անձնագիր կամ նույնականացման քարտ, իսկ մինչև 16 տարեկան երեխաների դեպքում՝ անձնագիր կամ ծննդյան վկայական կամ բնակչության պետական ռեգիստր վարող մարմնի կողմից տեղեկանքի տեսքով հատկացված հանրային ծառայությունների համարանիշ կամ հանրային ծառայությունների համարանիշ չստանալու մասին տեղեկանք: Անձնագրի դեպքում ներկայացվում է նաև բնակչության պետական ռեգիստր վարող մարմնի կողմից տեղեկանքի տեսքով հատկացված հանրային ծառայությունների համարանիշ կամ հանրային ծառայությունների համարանիշ չստանալու մասին տեղեկանք: Մինչև 16 տարեկան երեխաների դեպքում դիմում է օրինական ներկայացուցիչը՝ ծնողը կամ որդեգրողը կամ շուրջօրյա խնամքի կենտրոնի տնօրենը կամ խնամակալը կամ հոգաբարձուն, անձի անգործունակ ճանաչված լինելու դեպքում՝  խնամակալը: Եթե  դիմումը ներկայացնում է օրինական ներկայացուցիչը կամ ներկայացուցիչը, ապա ներկայացվում է նաև նրա հանրային ծառայությունների համարանիշը կամ հանրային ծառայությունների համարանիշ չունենալու վերաբերյալ տեղեկանքը: Բնակչության պետական ռեգիստր վարող մարմնի կողմից տեղեկանքի տեսքով հատկացված հանրային ծառայությունների համարանիշը կամ հանրային ծառայությունների համարանիշ չստանալու մասին տեղեկանքը ներկայացվում են  մինչև «Բնակչության պետական ռեգիստրի մասին» ՀՀ նոր օրենքի ուժի մեջ մտնելը։
Նշված կարգավորմամբ նախատեսվում է, որ բջջային նույնականացման քարտի (mID) բացակայության դեպքում e-social համակարգում գրանցվելու համար շահառուն կամ նրա ներկայացուցիչը ներկայանում են ՄՍԾ ցանկացած տարածքային կենտրոն։
Ուսումնասիրելով e-social համակարգը, պարզ է դառնում որ նշված համակարգում հնարավոր է գրանցվել ինչպես բջջային նույնականացման քարտով (mID), այնպես էլ այլ եղանակով, մասնավորապես՝ մուտքագրելով ՀԾՀ համարը կամ ՀԾՀ չունենալու մասին տեղեկանքի համարը, ուստի e-social համակարգում գրանցվելու համար ՄՍԾ ցանկացած տարածքային կենտրոն ներկայանալու նպատակահարմարությունը պարզ չէ։ Նշվածը հաշվի առնելով անհրաժեշտ է ներկայացնել լրացուցիչ պարզաբանում։
Բացի այդ, Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 73-րդ կետի 1-ին ենթակետում «համարանիշ չստանալու» բառերն առաջարկում ենք փոխարինել  «համարանիշ չունենալու» բառերով։ Իսկ նշված ենթակետի վերջում «։» կետադրական նշանն անհրաժեշտ է փոխարինել «․» կետադրական նշանով։
Միաժամանակ, Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 73-րդ կետի 1-ին ենթակետում վերջին նախադասությունը առաջարկում ենք շարադրել հետևյալ խմբագրությամբ․
«Բնակչության պետական ռեգիստր վարող մարմնի կողմից տեղեկանքի տեսքով հատկացված հանրային ծառայությունների համարանիշը կամ հանրային ծառայությունների համարանիշ չունենալու մասին տեղեկանքի ներկայացման պահանջը գործում է մինչև «Բնակչության պետական ռեգիստրի մասին» օրենքի ուժի մեջ մտնելը:»։
	Ընդունվել է մասնակի:
Հարկ է նշել, որ դրույթը հնարավորություն է ընձեռում շահառուին կամ նրա ներկայացուցչին ինքնուրույն գրանցվել համակարգում, չիսկ դժվարանալու դեպքում կարող են ներկայանալ ՄՍԾ տարածքային կենտրոն՝ e-social համակարգում գրանցման գործընթացում աջակցություն ստանալու նպատակով: 
Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 73-րդ կետի 1-ին ենթակետը խմբագրվել է:


	7․ Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 74-րդ կետի համաձայն՝ սույն կարգի 73-րդ կետի 2-5-րդ ենթակետերով սահմանված փաստաթղթերի տվյալներն ստացվում են Հայաստանի Հանրապետության ներքին գործերի նախարարության տվյալների շտեմարաններից: 
Սույն դեպքում, անհրաժեշտ է պարզաբանել, թե ում կողմից, ինչ կարգով և նպատակով են համապատասխան փաստաթղթերի տվյալները ստացվում Հայաստանի Հանրապետության ներքին գործերի նախարարության տվյալների շտեմարաններից: 
	Ընդունվել է ի գիտություն:
ՀՀ ներքին գործերի նախարարության տեղեկատվական շտեմարաններից տվյալները ստացվելու են e-social համակարգի հետ փոխգործելիության արդյունքում՝ օրինակ API-ների միջոցով: 

	8․ Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 75-րդ կետի համաձայն՝ եթե շահառուն հաշմանդամություն ունեցող անձ է, ապա ծառայությունների տրամադրման հիմքը հանդիսանում են ԾԱԾ կամ ՎԱԾ կամ աջակցող միջոցների ցուցման վերաբերյալ տեղեկանքը՝ համաձայն սույն հավելվածի N 4 ձևի կամ տեղեկատվական համակարգում առկա բուժատեխնիկական հանձնաժողովի կամ ՄՍԾ եզրակացությունը տվյալ աջակցող միջոցի վերաբերյալ։
Սույն դեպքում, հարկ է նկատի ունենալ, որ Որոշման N 1 հավելված Ձև 4-ի վերնագիրն է աջակցող միջոցների երաշխավորության վերաբերյալ տեղեկանք, ուստի անհրաժեշտ է նշված վերնագրում նույնպես կատարել համապատասխան փոփոխություն։ 
Բացի այդ, անհրաժեշտ է Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 75-րդ կետում «սույն հավելվածի» բառերը փոխարինել «սույն կարգի» բառերով։ Նույն դիտարկումը վերաբերում է Նախագծի ամբողջ տեքստում կիրառված նույնանման ձևակերպումներին:
	Ընդունվել է:
Նախագծում «ցուցման» բառը փոխարինվել է «երաշխավորման» բառով, քանի որ տեղեկանքը բովանդակային առումով աջակցող միջոցի երաշխավորման մասին է:
Նախագծում «սույն հավելվածի» բառերը փոխարինվել են «սույն կարգի» բառերով։

	9․ Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 76-րդ կետի 2-րդ ենթակետի համաձայն՝ սույն որոշման N 2 հավելվածում ներառված Հայրենական մեծ պատերազմի մասնակիցներին և նրանց հավասարեցված անձանց, Հայրենական մեծ պատերազմում զոհվածների այրիների, Հայաստանի Հանրապետության պաշտպանության մարտական գործողություններին մասնակցելու ժամանակ կամ ծառայողական պարտականությունները կատարելիս զոհված զինծառայողների (այդ թվում՝ պարտադիր զինվորական ծառայության զինծառայողներ) ընտանիքի անդամների, ծառայողական պարտականությունները կատարելիս անհայտ կորած, ինչպես նաև Հայաստանի Հանրապետության օրենսդրությամբ սահմանված կարգով անհայտ բացակայող կամ մահացած ճանաչված զինծառայողների ընտանիքների անդամների, Հայաստանի Հանրապետության պաշտպանության մարտական գործողություններին մասնակցելու ժամանակ կամ ծառայողական պարտականությունները կատարելիս զոհված զինծառայողների (այդ թվում՝ պարտադիր զինվորական ծառայության զինծառայողներ) ընտանիքի անդամների կարգավիճակը հավաստող փաստաթղթերը  կցվում են: 
Նշված կարգավորումից պարզ չէ, թե համապատասխան փաստաթղթերը ինչին են կցվում և ում կողմից, ուստի անհրաժեշտ է նշված կարգավորումը հստակեցնել։
Բացի այդ, «Հայաստանի Հանրապետության պաշտպանության մարտական գործողություններին մասնակցելու ժամանակ կամ ծառայողական պարտականությունները կատարելիս զոհված զինծառայողների (այդ թվում՝ պարտադիր զինվորական ծառայության զինծառայողներ) ընտանիքի անդամների» ձևակերպումը կրկնվում է, ուստի անհրաժեշտ է Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 76-րդ կետի 2-րդ ենթակետը խմբագրել։
	Ընդունվել է ի գիտություն:
Համապատասխան փաստաթղթերը, որոնք առկա չեն տվյալների որևէ շտեմարանում, կցվում են շահառուի կամ օրինական ներկայացուցչի կողմից e-social համակարգում: Հարկ է նշել, որ համակարգը թույլ է տալիս փաստաթղթեր կցելու պահին լրացնել փաստաթղթերի թվայնացման հայտ, որի արդյունքում գեներացված տվյալները հետագայում հիմք են հանդիսանալու թիրախային խմբով պայմանավորված ծառայություններ կամ աջակցող միջոցներ ստանալու համար:

	10․  Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 77-րդ կետով նախատեսվում է, որ մի շարք աջակցող միջոցների հավաստագրի տրամադրման համար անհրաժեշտ բժշկական փաստաթղթերը ստացվում են էլեկտրոնային առողջապահության համակարգից, իսկ դրա անհնարինության դեպքում՝ դիմումատուի կողմից կցվում են e-voucher ենթահամակարգում։ 
Նշված բժշկական փաստաթղթերի շարքում նախատեսված են, ի թիվս այլնի, համապատասխան աջակցող միջոցի տրամադրման անհրաժեշտության վերաբերյալ մասնագիտական եզրակացություններ, լսողական սարքի անհրաժեշտության վերաբերյալ տեղեկանք, աուդիոգրամմա, կոխլեար իմպլանտ կրելու, խոսակցական պրոցեսորի և դրա մասերի անհրաժեշտության վերաբերյալ բժշկական եզրակացություն, երեխաների օրթեզի և օրթեզի կոշիկի տրամադրման վերաբերյալ մասնագիտական եզրակացություն, ինչպես նաև ԷՄԳ հետազոտության արդյունք։
Առողջական վիճակին, բժշկական եզրակացություններին, աուդիոմետրիայի տվյալներին, ԷՄԳ հետազոտության արդյունքներին, կոխլեար իմպլանտի կամ այլ աջակցող միջոցի բժշկական անհրաժեշտությանը վերաբերող տեղեկությունները ԱՏՊ օրենքի իմաստով հանդիսանում են հատուկ կատեգորիայի անձնական տվյալներ։ Հետևաբար, դրանց մշակումը պետք է իրականացվի առավել խիստ երաշխիքների պահպանմամբ։
Միաժամանակ, Նախագծում բավարար չափով հստակեցված չեն բժշկական փաստաթղթերին և առողջական տվյալներին հասանելիություն ունեցող անձանց շրջանակը, հասանելիության մակարդակները, տվյալների օգտագործման սահմանները, էլեկտրոնային առողջապահության համակարգից ստացվող տվյալների կոնկրետ ծավալը, տվյալների պահպանման ժամկետները, ինչպես նաև բժշկական փաստաթղթերի կցման դեպքում դրանց հետագա պահպանման, ուղեփակման, արխիվացման կամ ոչնչացման կարգը։
Վերոգրյալից ելնելով՝ առաջարկվում ենք Նախագծում հստակ սահմանել առողջական տվյալների և բժշկական գաղտնիք պարունակող տեղեկությունների մշակման հատուկ երաշխիքները՝ ներառյալ տվյալներին հասանելիություն ունեցող անձանց շրջանակը, հասանելիության իրավասությունների սահմանները, մշակման նպատակը, պահպանման ժամկետները, տվյալների փոխանցման սահմանափակումները, ինչպես նաև բժշկական փաստաթղթերի պահպանման, ուղեփակման, արխիվացման կամ ոչնչացման կարգը։
Միաժամանակ, Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 77-րդ կետով նախատեսվում է, որ բժշկական փաստաթղթերը e-voucher ենթահամակարգում կցվելու դեպքում դիմումատուն ենթահամակարգում տալիս է իր համաձայնությունը բժշկական գաղտնիք պարունակող տվյալները մշակելու համար։
Նշված կարգավորումը դրական է այնքանով, որքանով անդրադառնում է բժշկական գաղտնիք պարունակող տվյալների մշակման համաձայնությանը։ Միաժամանակ, Նախագծում բավարար չափով հստակեցված չէ՝ համաձայնությունը տրվում է առանձին, թե ընդհանուր ձևով, ինչ տեղեկատվություն է տրամադրվում տվյալների սուբյեկտին մինչև համաձայնության տրամադրումը, ինչ ծավալի բժշկական տվյալների մշակմանն է այն վերաբերում, ինչպես է իրականացվում համաձայնության հետկանչումը և ինչ իրավական հետևանքներ է ունենում համաձայնության հետկանչումը աջակցող միջոցի տրամադրման գործընթացի վրա։
Բացի այդ, հաշվի առնելով, որ բժշկական տվյալների մշակումը կարող է անհրաժեշտ լինել օրենքով նախատեսված սոցիալական աջակցության կամ աջակցող միջոցների տրամադրման գործընթացի իրականացման համար, անհրաժեշտ է հստակ տարանջատել այն դեպքերը, երբ տվյալների մշակումը կատարվում է օրենքով նախատեսված լիազորության կամ պարտականության հիման վրա, և այն դեպքերը, երբ անհրաժեշտ է տվյալների սուբյեկտի համաձայնությունը։
Այսպիսով, առաջարկում ենք Նախագծում հստակեցնել բժշկական գաղտնիք պարունակող տվյալների մշակման համաձայնության մեխանիզմը՝ նախատեսելով, որ համաձայնությունը պետք է լինի առանձին, որոշակի և տեղեկացված՝ հստակ նշելով մշակվող տվյալների շրջանակը, մշակման նպատակը, տվյալներին հասանելիություն ունեցող անձանց կամ մարմինների շրջանակը, տվյալների պահպանման ժամկետը, ինչպես նաև համաձայնության հետկանչման կարգը և հետևանքները կամ հղում անել «Անձնական տվյալների պաշտպանության մասին» օրենքի համապատասխան դրույթին։ Միաժամանակ, անհրաժեշտ է հստակ տարանջատել համաձայնության հիմքով իրականացվող մշակումը օրենքով նախատեսված մշակման դեպքերից։
	Ընդունվել է ի գիտություն:
Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 71-րդ կետում կատարվել է համապատասխան լրացումը:

	11․ Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 77-րդ կետի 1-ին ենթակետի համաձայն՝ սույն կետում նշված աջակցող միջոցների հավաստագրի տրամադրման համար անհրաժեշտ են բժշկական փաստաթղթեր, որոնք ստացվում են էլեկտրոնային առողջապահության համակարգից, իսկ եթե դրա հնարավորությունը չկա, ապա դրանք դիմումատուի կողմից կցվում են «e-voucher» ենթահամակարգ, ընդ որում, դիմումատուն «e-voucher» ենթահամակարգում տալիս է իր համաձայնությունը բժշկական գաղտնիք պարունակող տվյալները մշակելու համար. համապատասխան աջակցող միջոցի տրամադրման անհրաժեշտության վերաբերյալ բժշկական կազմակերպության կողմից տրված մասնագիտական եզրակացությունը (բացառությամբ վերին և ստորին վերջույթների պրոթեզների, 18 տարեկանից բարձր տարիքի անձանց տրամադրվող օրթեզների, ձայնաստեղծ սարքերի (պրոթեզների), աչքի պրոթեզների, անվասայլակների)։ Ընդ որում, եթե շահառուն բողոքարկել է իր կարիքներին չհամապատասխանող աջակցող միջոց ստանալու հարցով, ապա սույն կետում նշված մասնագիտական եզրակացությունը չի կարող տրամադրվել Հայաստանի Հանրապետության պետական բյուջեի միջոցներով նմանատիպ աջակցող միջոց տրամադրող կազմակերպության կողմից։
Սույն դեպքում, Նախագծի 2-րդ կետի 3-րդ ենթակետի «դ» պարբերությամբ Որոշման N 1 հավելվածում լրացվող նոր 7-րդ գլխի 77-րդ կետի կարգավորումից պարզ չէ, թե շահառուն ինչպես է տեղեկացվելու, որ աջակցող միջոցների հավաստագրի տրամադրման համար անհրաժեշտ բժշկական փաստաթղթերը էլեկտրոնային առողջապահության համակարգից ստանալու հնարավորություն չկա, ինչի պարագայում վերջինս պետք է դրանք կցի «e-voucher» ենթահամակարգում, մասնավորապես՝ վերջինս ծանուցվելու է դրանց բացակայության մասին թե ոչ։ Նշվածը հաշվի առնելով անհրաժեշտ է կարգավորումը հստակեցնել։
Միաժամանակ, նշված կարգավորման վերջին նախադասության նախատեսումը պարզ չէ, ուստի այն ունի լրացուցիչ հիմնավորման կարիք։
Բացի այդ, պարզ չէ նշված նախադասությամբ նախատեսված արգելքը առ այն որ եթե շահառուն բողոքարկել է իր կարիքներին չհամապատասխանող աջակցող միջոց ստանալու հարցով, ապա սույն կետում նշված մասնագիտական եզրակացությունը չի կարող տրամադրվել Հայաստանի Հանրապետության պետական բյուջեի միջոցներով նմանատիպ աջակցող միջոց տրամադրող կազմակերպության կողմից, մասնավորապես՝ պարզ չէ նշված արգելքը վերաբերում է այն դեպքերին երբ կարիքներին չհամապատասխանող աջակցող միջոց ստանալու հարցով շահառուն բողոքարկել է և բողոքի քննարկումը դեռևս ընթացքի մեջ է, թե առհասարակ բողոքարկման փաստի առկայության դեպքում է նախատեսվում նշված արգելքը։
Միաժամանակ, Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 77-րդ կետի  «դիմումատուի կողմից» բառերն առաջարկում ենք փոխարինել «շահառուի կամ նրա ներկայացուցչի կամ օրինական ներկայացուցչի կողմից» բառերով, իսկ նույն կետի 1-ին ենթակետում «սույն կետում» բառերն անհրաժեշտ է փոխարինել «սույն ենթակետում» բառերով։
	Ընդունվել է մասնակի:
Մշակման փուլում է «e-voucher» ենթահամակարգի տեխնիկական առաջադրանքը, համաձայն որի դիմում ներկայացնելիս համակարգը շահառուին առաջարկում է լրացնել փաստաթղթերի թվայնացման հայտ, եթե տվյալ աջակցող միջոցի կամ դրա վերանորոգման վերաբերյալ անհրաժեշտ բժշկական փաստաթղթերը չեն ստացվում էլեկտրոնային առողջապահության համակարգից: Հարկ է փաստել, որ մշակվել են աջակցող միջոցների և դրանց վերանորոգման համար բառարաններ, որոնցում նշված են, թե որ պարագաների դեպքերում են փաստաթղթերը ստացվում էլեկտրոնային առողջապահության համակարգից, որ դեպքերում՝ թվայնացման հայտերի միջոցով: 
Ինչ վերաբերում է բժշկական գաղտնիք պարունակող տվյալները մշակելու համար շահառուի համաձայնությանը, ապա հարցը կարգավորվում է դիմում ներկայացնելու պահին, որտեղ շահառուն տալիս է իր կամահայտնությունը՝ իր անձնական տվյալները ՀՀ օրենսդրությամբ սահմանված կարգով մշակելու համար:
Բողոքարկմանն առնչվող կարգավորումը վերաբերում է առհասարակ բողոքների փաստի առկայության դեպքերին, այդ թվում այն դեպքերին, երբ բողոքի քննարկումը դեռևս ընթացքի մեջ է:
Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 77-րդ կետը խմբագրվել է:

	12․ Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 77-րդ կետի 2-րդ ենթակետի «սարքի» բառն անհրաժեշտ է փոխարինել «սարք կրելու» բառով՝ նկատի ունենալով Որոշման N 1 հավելվածի Ձև 5-ի վերնագիրը։
	Ընդունվել է: 
Խմբագրվել է:

	13․ Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 77-րդ կետի 2-րդ ենթակետը վերաբերում է լսողական սարքերի հավաստագրի տրամադրման համար տեղեկանքին, որի ձևաչափը սահմանված է Որոշման N 1 հավելվածի Ձև 5-ով, իսկ նույն կետի 2-րդ ենթակետը վերաբերում է լսողական սարքերի ներդիրների հավաստագրի տրամադրման համար տեղեկանքին, սակայն պարզ չէ, թե ինչ ձևաչափով է տրամադրվելու լսողական սարքերի ներդիրների հավաստագրի տրամադրման համար տեղեկանքը, քանի, որ Որոշման N 1 հավելվածի Ձև 5-ով սահմանված է միայն լսողական սարքերի կրելու անհրաժեշտության տեղեկանքի ձևաչափը։ Նշվածը հաշվի առնելով անհրաժեշտ է ներկայացնել լրացուցիչ պարզաբանում։
Բացի այդ, Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 77-րդ կետի 6-րդ ենթակետի վերջում «։» կետադրական նշանն անհրաժեշտ է փոխարինել «․» կետադրական նշանով։
Միաժամանակ, Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 77-րդ կետի 8-րդ ենթակետի համաձայն՝ վերին և ստորին վերջույթների պրոթեզներ, կրծքագեղձի էկզոպրոթեզ կամ ակնագնդի (աչքի) պրոթեզ կամ ձայնաստեղծ սարք (պրոթեզ) ստանալու դեպքում հաշմանդամություն չունեցող անձը ներկայացնում է բժշկական փաստաթուղթ:
Սույն դեպքում, հստակ չէ, թե ինչ բժշկական փաստաթուղթ պետք է ներկայացվի հաշմանդամություն չունեցող անձի կողմից, ուստի անհրաժեշտ է ներկայացնել լրացուցիչ պարզաբանում։ 
	Ընդունվել է ի գիտություն:
Լսողական սարքերի ներդիրների վերաբերյալ տեղեկանքը տրվում է ազատ ձևաչափով, քանի որ տեղեկանքի մշակման համար առանձնահատուկ պայմաններ չկան:
Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 77-րդ կետի 8-րդ ենթակետը լրացվել է՝ սահմանելով, որ հարցը վերաբերում է այն բժշկական փաստաթղթին, որում արտացոլված է նշված աջակցող միջոցները կրելու անհրաժեշտությունը:

	14․ Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 78-րդ կետի 1-ին ենթակետում անհրաժեշտ է լրացուցիչ պարզաբանել, թե ինչ եղանակով է «e-voucher» ենթահամակարգում ձևավորվում ՄՍԾ-ի եզրակացությունը՝ ինքնաշխատ, թե այլ եղանակով։ Բացի այդ, անհրաժեշտ է հստակեցնել, թե ինչ ժամկետում է նշված եզրակացությունը ձևավորվում։
Միաժամանակ, Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 78-րդ կետի 1-ին ենթակետի «բժշկական» բառն անհրաժեշտ է փոխարինել «մասնագիտական» բառով։
Բացի այդ, Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 78-րդ կետի 8-րդ ենթակետի «և (կամ)» ձևակերպումն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածը։ Նույն դիտարկումը վերաբերում է ամբողջ Նախագծում կիրառված նույնանման ձևակերպումներին։
	Ընդունվել է:
«e-voucher» ենթահամակարգում ձևավորվում ՄՍԾ-ի եզրակացությունը ձևավորվում է ինքնաշխատ՝ համապատասխան տվյալները ՄՍԾ-ի կողմից մուտքագրելու արդյունքում:
Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 78-րդ կետը խմբագրվել է՝ եզրակացության ձևավորման ժամկետը սահմանվել է 10 աշխատանքային օր:
«և (կամ)» ձևակերպումները վերանայվել են:

	15․ Նախագծի 2-րդ կետի 3-րդ ենթակետի «դ» պարբերությամբ Որոշման N 1 հավելվածում լրացվող նոր 7-րդ գլխի 79-րդ կետում առաջարկում ենք հստակ նշել, թե ում կողմից է ՄՍԾ-ին է ներկայացվում քիթ-կոկորդ-ականջաբանի եզրակացությունը:
	Ընդունվել է:
Նախագծի 2-րդ կետի 3-րդ ենթակետի «դ» պարբերությամբ Որոշման N 1 հավելվածի 7-րդ գլխի 79-րդ կետում լրացվել է սահմանելով, որ շահառուն կամ նրա ներկայացուցիչը կամ օրինական ներկայացուցիչը ՄՍԾ է ներկայացնում նաև քիթ-կոկորդ-ականջաբանի եզրակացությունը՝ մինչև էլեկտրոնային առողջապահության համակարգից դրանք ինքնաշխատ ստանալը։

	16․ Նախագծի 2-րդ կետի 3-րդ ենթակետի «դ» պարբերությամբ Որոշման N 1 հավելվածում լրացվող նոր 7-րդ գլխի 80-րդ կետում «կետի 1-8-րդ ենթակետերում» բառերն առաջարկում ենք փոխարինել «կետում» բառով՝ նկատի ունենալով, որ 1-ին ենթակետերում սահմանված են համապատասխան դեպքերը։
	Ընդունվել է: 
Խմբագրվել է:

	17․ Նախագծի 2-րդ կետի 3-րդ ենթակետի «դ» պարբերությամբ Որոշման N 1 հավելվածում լրացվող նոր 7-րդ գլխի 73-80-րդ կետերով նախատեսում են հավաստագրերի, դիմումների, բժշկական փաստաթղթերի, լիազորագրերի, ներկայացուցիչների տվյալների, ՄՍԾ եզրակացությունների և այլ անձնական տվյալների մշակում e-voucher ենթահամակարգում։ Միաժամանակ, Նախագծում բավարար չափով հստակեցված չեն նշված տվյալների, որոնց մեջ առկա են հիմնականում կեսնաչափական և զգայուն համարվող անձնական տվյալներ, դրանց պահպանման ժամկետները, այդ ժամկետների որոշման կարգը, ինչպես նաև տվյալների արխիվացման, ուղեփակման, ապանձնավորման կամ ոչնչացման կարգը։
ԱՏՊ օրենքի 5-րդ հոդվածի համաձայն՝ անձնական տվյալները պետք է պահպանվեն այնպես, որ բացառվի տվյալների սուբյեկտի հետ դրանց նույնականացումն ավելի երկար ժամկետով, քան անհրաժեշտ է դրանց նախօրոք որոշված նպատակներին հասնելու համար։
Հաշվի առնելով, որ e-voucher ենթահամակարգում մշակվելու են առողջական տվյալներ, բժշկական գաղտնիք պարունակող տեղեկություններ, երեխաների տվյալներ, ներկայացուցիչների և լիազորված անձանց տվյալներ, անհրաժեշտ է սահմանել տվյալների պահպանման առավելագույն ժամկետները՝ ըստ տվյալների տեսակի, մշակման նպատակի և գործընթացի արդյունքի։
Այսպիսով, առաջարկում ենք Նախագծում սահմանել e-voucher ենթահամակարգում մշակվող անձնական տվյալների պահպանման առավելագույն ժամկետները, այդ թվում՝ դիմումների, բժշկական փաստաթղթերի, մերժված դիմումների, լիազորագրերի, հավաստագրերի, ՄՍԾ եզրակացությունների և դրանց հիմքում ընկած փաստաթղթերի մասով, ինչպես նաև այդ ժամկետների ավարտից հետո տվյալների արխիվացման, ուղեփակման, ապանձնավորման կամ ոչնչացման կարգը։
	Ընդունվել է ի գիտություն:
Նախագծի 2-րդ կետի 3-րդ ենթակետի «դ» պարբերությամբ Որոշման  N 1 հավելվածում լրացվող նոր 7-րդ գլխի 71-րդ կետում կատարվել է համապատասխան լրացումը:

	18․ Նախագծի 2-րդ կետի 3-րդ ենթակետի «դ» պարբերությամբ Որոշման N 1 հավելվածում լրացվող նոր 7-րդ գլխի 82-րդ կետի համաձայն՝ «e-vоucher» ենթահամակարգում հավաստագրի ձևավորվելուց հետո շահառուին հասանելի է լինում որակավորված կազմակերպությունների ցանկը՝ հասցեներով և կոնտակտային տվյալներով։ Շահառուն ընտրում է իր նախընտրելի կազմակերպությունը։ Կազմակերպության կողմից աջակցող միջոցը տրամադրելուց կամ վերանորոգումը կատարելուց հետո, շահառուն կամ ներկայացուցիչը այդ փաստն արձանագրում է «e-voucher» ենթահամակարգում: Եթե աջակցող միջոցի տրամադրման կամ վերանորոգման համար անհրաժեշտ է որոշակի ժամանակ, ապա դիմելուց հետո կազմակերպությունն այդ մասին նշում է կատարում ենթահամակարգում, որից հետո այլ կազմակերպություն ընտրելու հնարավորություն չի տրվում: Այլ կազմակերպություն ընտրելու հնարավորություն է տրվում, եթե  երկու կողմերը փոխադարձաբար հրաժարվում են հետագա գործընթացներից:  
Սույն դեպքում, պարզ չէ, թե ինչ հետևանքներ են առաջանալու եթե համապատասխան կազմակերպության կողմից աջակցող միջոցը տրամադրելուց կամ վերանորոգումը կատարելուց հետո շահառուն կամ ներկայացուցիչը այդ փաստը չարձանագրեն «e-voucher» ենթահամակարգում:
	Ընդունվել է:
Նախագծի 2-րդ կետի 3-րդ ենթակետի «դ» պարբերությամբ Որոշման N 1 հավելվածում լրացվող նոր 7-րդ գլխի 82-րդ կետը խմբագրվել է՝ սահմանելով, որ շահառուն կամ ներկայացուցիչը կամ նրա օրինական ներկայացուցիչը աջակցող միջոց ստանալու փաստը  10 աշխատանքային օրվա ընթացքում արձանագրում է «e-voucher» ենթահամակարգում: Եթե նշված ժամկետում փաստը չի արձանագրվում, ապա համակարգն ինքնաշխատ համարում է աջակցող միջոցը կամ վերանորոգումը տրամադրված։

	19․ Նախագծի 2-րդ կետի 3-րդ ենթակետի «դ» պարբերությամբ Որոշման N 1 հավելվածում լրացվող նոր 7-րդ գլխի 84-րդ կետում «միջոցը (միջոցները)» ձևակերպումն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 8-րդ մասը, համաձայն որի՝ եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:
	Ընդունվել է:
Խմբագրվել է:

	20․ Նախագծի 2-րդ կետի 3-րդ ենթակետի «դ» պարբերությամբ Որոշման N 1 հավելվածում լրացվող նոր 7-րդ գլխի 86-րդ կետում առաջարկում ենք հստակ նշել, թե որ նախարարության մասին է կարգավորումը։
Բացի այդ, անհրաժեշտը է հստակեցնել, թե տրամադրված աջակցող միջոցների կամ իրականացված վերանորոգման դիմաց վճարումները ինչ ժամկետում են կատարվում։
	Ընդունվել է:
Նախարարության անունը նշվել է:
Ինչ վերաբերում է վճարման ժամկետներին, ապա դրանք սահմանված են գործող որոշման հավելված N 1-ի 63-րդ և 64-րդ կետերով:

	21․ Նախագծի 2-րդ կետի 3-րդ ենթակետի «դ» պարբերությամբ Որոշման N 1 հավելվածում լրացվող նոր 8-րդ գլխի 89-րդ կետի համաձայն՝ հավաստագիրն ուժի մեջ է մտնում տրամադրման օրվանից և գործում է 180 օրացուցային օր: Դեկտեմբերի 15-31-ը ընկած ժամանակահատվածը օրացուցային օրերի մեջ չի հաշվարկվում։
Նշված կարգավորման վերջին նախադասության նախատեսման նպատակահարմարությունը պարզ չէ, ուստի անհրաժեշտ է ներկայացնել լրացուցիչ հիմնավորում։
	Ընդունվել է ի գիտություն:
Գործող որոշման հավելված N 1-ի 63-րդ կետի համաձայն դեկտեմբեր ամսվա համար տրամադրված աջակցող միջոցների և (կամ) իրականացված վերանորոգման դիմաց վճարումը կատարվում է մինչև դեկտեմբերի 20-ը՝ հաշվի առնելով բյուջետային տարվա ավարտը: Այսինքն դեկտեմբերի 15-31-ն ընկած ժամանակահատվածում կազմակերպությունները չեն կարող ֆինանսավորման նպատակով հաշվետվություն ներկայացնել:  
Որպեսզի շահառուները տրամադրված հավաստագրերի օրերը չկորցնեն, դեկտեմբերի 15-31-ն ընկած ժամանակահատվածը օրացուցային օրերի մեջ չի հաշվարկվում։

	22․ Նախագծի 2-րդ կետի 3-րդ ենթակետի «դ» պարբերությամբ Որոշման N 1 հավելվածում լրացվող նոր 8-րդ գլխի 91-րդ կետում անհրաժեշտ է հստակեցնել, թե լիազոր մարմինը որակավորված կազմակերպությունների վերաբերյալ տեղեկատվությունը ինչ ժամկետում է մուտքագրում  «e-voucher» ենթահամակարգ։
	Ընդունվել է:
Սահմանվել է 7 աշխատանքային օրյա ժամկետ:

	23․ Նախագծի 3-րդ կետում «3-րդ ենթակետով» բառերն առաջարկում ենք փոխարինել «3-րդ ենթակետի «դ» պարբերությամբ» բառերով։
	Ընդունվել է:
Խմբագրվել է:

